
	Дел 1: Почетна проценка на влијанието на регулативата и планирање на работата ( забелешка: овој дел е јавен и ќе се објави во Единствениот електронски регистар на прописи)


А. Почетна проценка на влијанието на регулативата
1. Кои се главните проблеми?
Со зголемувањето на производството и преносот на електричната енергија, развојот на телекомуникацискиот систем, напредокот во медицинските и индустриските апликации, постојано се зголемува изложеноста на електромагнетни зрачења на луѓето. 
Глобализацијата на размената и брзата експанзија на употребата на технологии кои емитираат електромагнетни зрачења, се фокусира на разликите кои постојат во различните земји по однос на стандардите од оваа област.
Состојбата која се однесува на прашањата поврзани со нејонизирачкото зрачење, во Република Македонија е незадоволителна и се повеќе се влошува. Регулатива од било кој вид за оваа област во државата не постои. Сите извори на нејонизирачко зрачење се користат неконтролирано, не се уредени мерките за заштита на здравјето на населението, заштита на животната средина од штетното влијание на ова зрачење при користењето на изворите.Во државата не постои база на податоци за видот, карактеристиките, бројот на изворите на нејонизирачкото зрачење. Не постојат одредени критериуми за условите под кои може овие извори да се употребуваат, како и утврдени постапки за  мерењата кои се потребни да се извршат пред нивното ставање во функција како и после тоа, периодично, за време на нивната употреба, утврдување на гранични вредности на зрачењето од овие извори заради заштита од несакани здравствени ефекти, одредување на условите за работа  со овие извори.Исто така потребно е пропишување на мерките за заштита од нејонизирачки зрачења како и одредувањето на условите за овластување на установи кои ќе ги вршат стручните работи од оваа област во државата.
Конечното дефинирањена проблемот за заштита од нејонизирачки зрачења ќе овозможи да оваа област стане интегрален дел од корпусот за заштита на здравјето на населението, сите заинтересирани субјекти да го превземат својот дел на одговорност по сила на закон а не по добра воља, да се створи основа за изработка на нужни подзаконски акти. Законското регулирање на оваа област со гласно директивите и препораките на релевантните меѓународни инститиуции ќе значи чекор поблиску до европските интеграции и модерно правно уредена држава.   
2. Кои се можните решенија (опции)? Кои регулаторони или нерегулаторони мерки

би можеле да се разгледаат?

Донесување на рамковен закон за заштита од нејонизирачки зрачења со кој ќе се уредат начелата за заштита, мерките за заштита од нејонизирачки зрачења, надзорот над спроведувањето на тие мерки, системот на контрола на изворите на нејонизирачки зрачења, со цел заштита на луѓето од несакани здравствени ефекти. 
Со законот ќе се предвидат и утврдувањето на граничните вредности на изложеност на населението и професионално изложените лица, потоа условите кои треба да ги задоволуваат уредите, постројките и објектите кои претставуваат извори на нејонизирачки зрачења, уредите кои произведуваат ултразвук, ласерите, за нивно ставање во употреба и промет.
Ќе се уреди и пропишувањето на здравствените услови кои треба да ги исполнуваат лицата кои работат со извори на нејонизирачки зрачења, стручните работи од областа на нејонизирачкото зрачење, потоа ќе се уреди и формирање на меѓуресорска Комисија за заштита од нејонизирачкото зрачење.

    3. Кои се засегнатите  страни кои ќе бидат вклучени во процесот на проценка на влијанието на регулативата?

Во процесот на проценка на влијанието на регулативата односно во процесот на консултации ќе бидат вклучени:


-како членови на работната група за подготовка на законот, претставници од Министерството за здравство, РЗЗЗ, стручни лица од оваа област и тоа од Факултетот за Електротехнички науки-Скопје, Одделот за  Превентивна медицина при Воено медицинскиот Центар Скопје.


-во процесот на изготвувањето на законот ќе бидат консултирани и засегнатите страни, односно, одржани се состаноци со присуство на претставници од компаниите за телекомуникации и мобилна телефонија, Агенцијата за теклекомуникации, ЕВН, Министерство за транспорт и врски, Здружението за заштита при работа и др.
Б. Планирање на потребната работа за проценка на влијанието на регулативата 

1. Кои информации и податоци се веќе достапни
 
Од анализите кои се направени во врска со проблематиката, беа извршени консултации со Министерството за транспорт и врски по однос на издадените дозволи за инсталирање на одредени постројки кои произведуваат нејонизирачки зрачења заради добивање на информации за бројот на овие постројки во државата.

Исто така беа земени во предвид достапните податоци во земјите од ЕУ, тековната регулатива од областа на заштита од нејонизирачки зрачења, постоечките препораки од меѓународните организации во врска со оваа проблематика, и тоа од страна на СЗО, ИЦНИРП (меѓународна комисија за заштита од нејонизирачко зрачење), ЦЕНЕЛЕЦ (Европски комитет за стандардизација од електротехниката), директивите од ЕУ, веќе донесените закони од оваа област во соседните земји и земјите членки на ЕУ.
    2. Кои дополнителни информации и податоци треба да се соберат?


Потребно е да се обезбеди консултација со странски експерти од оваа      област, во врска со концептот на законот и начинот на пристап кон материјата која се обработува, со оглед на тоа што се работи за специфична материја.Исто така да се согледаат искуствата од други земји за тоа како функционираат и како се имплементирани законите или регулативите од оваа област. 

    3. Кој тип и ниво на проценка е потребно (Иницијална или Комплетна проценка на влијание на регулативата – принцип  на пропорционална анализа)?

Потребна е комплетна проценка на влијанието на регулативата.
    4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?

	Дел 2: Подетално планирање, вклучително со време и ресурси (забелешка: овој дел е за интерна употреба на Владата на Република Македонија)


В. Временска рамка
1. Кога ќе започнат активностите за проценка на влијанијата на регулативата?

Со проценка се отпочна во почетокот на 2007г.

2. Ако се планира вклучување на надворешни консултанти (на пример за аналитички студии,собирање на информации, итн.), која е временската рамка предвидена за процесот на набавка и договарање?

Не се обезбедени финансиски сретства за ангажирање на надворешен консултант.

   3. Кога предлог законот и проценката на влијанието на регулативата ќе бидат поднесени до Генералниот секретаријат?

Крајот на месец декември 2010
Г. Ресурси

 1. Кои се планираните човечки и/или финансиски ресурси за  спроведување на проценката на влијанието на регулативата и финализирање на предлог законот?


На проценката ќе работи тим составен од дипломирани правниции  доктори по медицина специјалисти, претставници од животна средина, стручни лица од оваа област како и Институтот за електротермија при Електротехничкиот факултет-Скопје, како и други заинтересирани страни. 

